
  Annotatsiya. Maqolada saksovul tiplarining qurg‘oqchil cho‘l sharoitida 
chidamlilik va moslashish xususiyatlarining ekofiziologik ko‘rsatkichlari bo‘yicha 
olingan ayrim ma’lumotlar keltirilgan. Tajribalar davomida izlanishlar ob’ekti 
sifatida qora saksovul, oq saksovul hamda saksovulning Jondor ekotipidan 
foydalanildi. Tadqiqotlar jarayonida saksovul turlarida boradigan ayrim 
ekofiziologik jarayonlar va stressga chidamlilikni belgilovchi ko‘rsatkichlardan-  
barglarning suv saqlash xususiyati ularning gullash fazasida aniqlandi. Keltirilgan 
raqamli ma’lumotlarga qaraganda, barglarning suvni yo‘qotishi bo‘yicha saksovul 
tiplari kesimida farqlar mavjudligi aniqlandi. Bunda, eng ko‘p yo‘qotilgan suv 
beshinchi soatga kelib oq saksovul tipida kuzatildi, ayni paytda Jondor ekotipining 
eng kam suv yo‘qotib, barglarda ko‘p miqdorda suvni ushlab qolish xususiyatiga 
ega bo‘ldi. Bu ko‘rsatkich bo‘yicha qora saksovul oraliq o‘rinni egallashi aniqlandi. 
Saksovul tiplarida kuzatilgan ushbu ko‘rsatkich bo‘yicha o‘zgarishlar ularning tur 
xususiyatlari, kelib chiqishi va biologik xossalariga bog‘liqligi aniqlandi. 

Kalit so‘zlar:  saksovul tiplari, cho‘llanish, sho‘rlanish, tuproq va atmosfera 
qurg‘oqchiligi, suv saqlash xususiyati, chidamlilik, moslashish. 

Аннотaция. В статье представлены некоторые данные об 
экофизиологических показателях выносливости и адаптационных 
характеристиках саксаулов в условиях засушливых пустынь. В качестве 
объектов исследования в ходе экспериментов использовали саксаул черную, 
саксаул белую и Жондорский экотип саксаула. В ходе исследований среды 

некоторых экофизиологических процессов и показателей 
стрессоустойчивости у видов саксаула была определена водоудерживающая 
способность листьев в фазу их цветения. По приведенным численным данным 
установлено, что имеются различия в разрезе типов саксаула по степены 
потери воды листьями. При этом наибольшая потеря воды наблюдалась у 
вида саксаула белого к пятому часу, тогда как экотип Жондор терял меньше 
воды и сохранял большое количество воды в листьях. По этому показателю 
установлено, что черный саксаул занимает промежуточное положение. 
Установлено, что изменения этого показателя, наблюдаемые у типов 
саксаулов зависят от их видовых особенностей, происхождения и 
биологических свойств. 

Ключевые слова: виды саксаулов, опустынивание, засоление, почвенная 
и атмосферная засуха, водоудерживающие свойства, выносливость, 
адаптация. 

Annotation. The article presents some data on ecophysiological indices of 
endurance and adaptation characteristics of saxaul in arid desert conditions. Black 
saxaul, white saxaul and the Jondor ecotype of saxaul were used as objects of study 
in the experiments. During the studies of the environment of some ecophysiological 
processes and indices of stress resistance in saxaul species, the water-holding 
capacity of leaves was determined during their flowering phase. According to the 
presented numerical data, it was found that there are differences in the breakdown 
of saxaul types by the degree of water loss by leaves. At the same time, the greatest 
water loss was observed in the white saxaul species by the fifth hour, while the 
Jondor ecotype lost less water and retained a large amount of water in the leaves. 
According to this indicator, it was found that black saxaul occupies an intermediate 
position. It was found that the changes in this indicator observed in saxaul types 
depend on their species characteristics, origin and biological properties. 
       Key words: types of saxaul, desertification, salinization, soil and atmospheric 
drought, water-retaining properties, endurance, adaptation. 
 

 Kirish. Sayyoramizda o‘simliklarning keng tarqalishiga yashash sharoitlari 
va noqulay ekologik omillarning ta’siri kuchli hisoblanadi va ko‘pincha o‘simliklar 
bir qator noqulay ekologik omillarga duchor bo‘ladi. Muayyan vaziyatlarda bu 
sharoitlar o‘simlik hayoti uchun xavfli bo‘lishi yoki fiziologik jarayonlar davomida 
bir qator o‘zgarishlarga olib kelishi mumkin. Markaziy Osiyoda yuqori harorat bilan 
o‘simliklar yozgi qurg‘oqchilik va bahorgi sovuqlar ta’siriga duch keladi. Ikkinchi 
holda, suv yetishmasligi sovuq tuproqdan ildiz tizimi tomonidan suvni singdirish 
faolligining keskin pasayishi bilan transpiratsiya paytida suvning ko‘payishi bilan 
bog‘liq. 
 Eng ko‘p uchraydigan noqulay omillar: tuproq va atmosfera qurg‘oqchiligi, 
past va yuqori haroratlar, tuproqdagi ortiqcha tuzlar va kislorod yetishmasligi, 
havodagi zararli gazlar, chang va og‘ir metallarning ta’siri hisoblanadi. Turli 
o‘simliklar noqulay ekologik omillarga turlicha munosabatda bo‘lishadi. Ulardan 
ba’zilari ma’lum ekstremal omillar ta’siriga yaxshi chidaydilar, boshqalari jiddiy 
ta’sirlanadi, boshqalari esa bu kabi stressga chidamsiz bo‘lib, keyinchalik nobud 

bo‘ladi. Shuning uchun chidamli va chidamsiz o‘simlik turlari yoki navlari kesimida 
farqlanadi.  
 Qurg‘oqchilikning yuqori haroratlarda barglarning haddan tashqari qizishi 
bilan to‘qimalarda ammiakning sezilarli darajada to‘planishiga olib keladi va bunda  
xususan, fosforlanish jarayonlari buziladi va oqsil sintezi ayniqsa sezilarli darajada 
kamayadi. Bu esa polisomalarning alohida bo‘linmalarga bo‘linishiga va oqsil 
sintezining pasayishiga olib keladi. Qurg‘oqchilikka chidamli turlarning barglarida 
suvsizlanish plastid lamellarini yo‘q qiladi va ularning to‘liq degradatsiyasiga olib 
kelishi mumkin. Qurg‘oqchilik qishloq va o‘rmon xo‘jaligiga katta zarar 
yetkazadi. Qurg‘oqchilik - yomg‘irsiz davr, nisbiy namlikning pasayishi, havo va 
tuproq haroratining oshishi bilan tavsiflangan ob-havo rejimi hisoblanadi. 
Atmosfera qurg‘oqchiligi keyingi tuproq qurg‘oqchiligini oldindan belgilab beradi. 
Atmosfera qurg‘oqchiligi issiq shamol (issiq quruq shamol) shaklida yoki tuman 
shaklida namoyon bo‘lishi mumkin, atmosfera tumanli bo‘lganda, havo juda qizib 
ketgan va unda to‘xtatilgan qattiq chang zarralari tufayli suvsizlanadi. 
 Saksovul – cho‘lda o‘suvchi daraxt ko‘rinishidagi o‘simlik bo‘lib, uning 
asosiy xususiyati – sahro tuprog‘ini shamollardan himoya qilib, eroziya tarqalishini 
oldini oladi. Bu esa hududlar cho‘llashuvini oldini oladi hamda sahro ekosistemasini 
saqlanib qolishini ta’minlaydi. Saksovulning tanasi burama shaklga ega bo‘lib, 
yuzasi silliq bo‘ladi. Daraxtning shox-shabbalari qalin va yashil tusda bo‘ladi. 
O‘simlik gullaganda pushti va malina rangli gulchalar paydo bo‘ladi. Ko‘rinishidan 
omonatgina ko‘rinsa ham, kuchli tomir tizimi evaziga saksovullar cho‘l va toshli 
yerlarga mustahkam o‘rnashadi. Saksovullar ko‘rinishiga qarab buta yoki kichik 
daraxt shaklida bo‘lishi mumkin. Ushbu o‘simliklarni asosan O‘zbekiston, 
Qozog‘iston, Turkmaniston, shuningdek Xitoy, Eron, Afg‘oniston hududlarida 
uchratish mumkin. 
 Cho‘l mintaqalarida saksovullarning asosan 3 turini uchratish mumkin: Qora 
saksovul tuplaridagi 15 metrgacha yetadigan uzun tomirlar yer osti suvlaridan 
oziqlanib, tanasigi namlik bilan ta’minlashga imkon beradi. Qora saksovullar mayda 
va ilg‘ash qiyin bo‘lgan gulchalarga ega. Quyoshga bardoshli va chorva yegandan 
keyin qayta tiklanish xususiyatiga ega. Cho‘l tuprog‘ini yaxshi tutib turadi. Oq 
saksovullar rangsiz tangacha shaklidagi barglarga ega bo‘lib, bo‘yi 5 metrgacha 
bo‘lishi mumkin. Oq saksovullar qurg‘oqchilikka bardoshliligi bilan ajralib 
turadilar. Qattiq va pishiq tanasi evaziga kesish juda mushkul, asosan o‘tin sifatida 
ishlatiladi. Zaysan saksovullarining  shoxlari uzun va yashil poyalar bilan qoplangan 
bo‘ladi. Ushbu o‘simlikdan avtomobil yo‘llari uchun sahro qumlaridan 
himoyalovchi vosita sifatida foydalaniladi. Zaysan saksovullari juda sekin o‘sadi va 
kesib olinsa, qayta tiklanishi og‘ir kechadi. 
 Hozirgi vaqtda Rspublika hududining 70 foizi yoki 31,4 mln ha tabiiy 
sho‘rlanishga, qum ko‘chkilari, changli bo‘ronlar va garmsellar tarqalishi ta’siriga 
uchragan qurg‘oqchil va yarim qurg‘oqchil maydonlardan iborat. Orol fojiasi 
oqibatida 5,5 mln gektardan ortiq maydonli Orolqum cho‘li vujudga kelgan [1].
 O‘zbekistonda cho‘l va yarim cho‘l hududlaridan 17,5 mln gektar atrofidagi 
qurg‘oqchil tabiiy yaylovlar chorvachilik uchun ajratilgan bo‘lib uning deyarli 
barcha hududlarida katta hajmda degradatsiyaga uchragan maydonlar mavjud. Cho‘l 

yaylovlarining 40 foizida turli darajadagi yaylovlar degradatsiyasi yuzaga kelgan va 
ularning o‘rtacha hosildorligi 20-30% foizga kamaygan. Degradatsiyaga uchragan 
va birinchi navbatda yaxshilanishi kerak bo‘lgan yaylovlar respublikada 8,0 mln. 
gektarga yaqin maydonni tashkil qiladi [2,3]. 
 Soha olimlari tomonidan bir qator samarali texnologiyalar ishlab chiqilgan, 
tabiiy yaylovlarni tubdan yaxshilashning asosiy usullaridan biri ularni mahalliy ko‘p 
yillik yovvoyi holda o‘sadigan o‘simliklar-butalar va yarim butalar ekish bilan 
doimiy tiklab yangilab borish yaxshi natijalar berishi asoslangan [4]. Sasovullar 
cho‘lning asosiy daraxti va shu bilan birga u cho‘l hududlarida ko‘chma qum 
bo‘ronlarni to‘xtatuvchi eng afzal o‘simliklardan biri bo‘lib, cho‘l va yarim cho‘l 
hududlarining ekologik va meliorativ holatini yaxshilaydi. Yaratilgan 
saksovulzorlar yaqin atrofdagi yaylov hududlarning mikroiqlimini yaxshilaydi, 
mahsuldorligini oshiradi, ulardan oqilona foydalanish yem-xashak yaylovlarini va 
chorva mollarini kuchli shamol, chang, qishgi qor bo‘ronlaridan himoya qilish bilan 
birga ular qorako‘l qo‘ylar va tuyalarning ozuqa manbai hisoblanadi [5,6]. 
 Saksovulzorlar barpo etish orqali ko‘chma qumlar mustahkamlanadi, 
cho‘llanish jarayoni sekinlashadi, uning ta’sirida yer ustki qismida shamolning 
tezligi kamayishi hisobiga chang to‘zonlari bo‘lib havoga tuz va qum zarrachalarini 
ko‘tarilishi to‘xtaydi. 7 yoshli saksovulzorda shamol tezligi butunlay to‘xtaydi. Bir 
tup saksovul o‘simligi to‘rt tonna ko‘chuvchi qumni to‘xtata oladi. 1 gektar 
saksovulzor yil davomida 1135 kg karbonat angidrid gazini yutib 835 kg kislorod 
ajratadi. Bu esa havo tarkibini yaxshilaydi, atrof muhitni ifloslanishiga chek 
qo‘yiladi. Jahon bo‘ylab saksovulning 11 turi aniqlangan. O‘rta Osiyoning cho‘l 
hududlarida saksovulning asosan 3 turini uchratish mumkin: Qora sakasovul 
[Haloxylon ammodendron]; Oq saksovul [Haloxylon persicum.] va Zaysan 
saksovuli [Haloxylon ammodendron [7]. Cho‘l va yarim cho‘l hududlarida 
degradatsiyaga uchragan maydonlarni tiklash, qum bo‘ronlar ko‘chishini to‘xtatish, 
yashil qalqon hududlarini yaratish, shuningdek cho‘l va yarim cho‘l hududlari 
mahsuldorligini oshirish ularning ekologik va meliorativ holatini yaxshilash, cho‘l 
ozuqabop o‘simliklarini, jumladan saksovulning urug‘ini ekish orqali ular tarqalgan 
hududlarni kengaytirish mumkin. 
 Tadqiqot uslubiyati. Tajribalar davomida izlanishlarning ob’ekti sifatida  
qora va oq saksovul hamda saksovulning Jondor ekotipidan  foydalanildi.  
Tadqiqotlar jarayonida saksovul turlarida boradigan ayrim ekofiziologik jarayonlar 
va stressga chidamlilikni belgilovchi ko‘rsatkichlardan-  barglarning suv saqlash 
xususiyati ularning gullash fazasida aniqlandi. Izlanishlar davomida saksovul tiplari  
barglarning suv saqlash xususiyati dastlabki umumiy suv hisobidan ma’lum vaqt 
oralig‘ida yo‘qotilgan suv miqdori hisobga olib borildi [8].  
 Tadqiqot natijalari va ularning tahlili. O‘simliklarning suv almashinuvi 
hamda ularning tuproq qurg‘oqchiligiga bo‘lgan reaksiyasini o‘rganishda ushbu 
ko‘rsatkich ayrim tadqiqot ishlarida keng foydalanilgan. O‘simliklarning 
qurg‘oqchilikka nisbatan chidamlilik darajasini belgilashda barglarning suvni 
saqlash xususiyati muhim bo‘lib, u o‘simliklar tanasida kechadigan fiziologik va 
biokimyoviy jarayonlarga, jumladan ularning mahsuldorligiga ham ta’sir ko‘rsatadi. 
O‘simliklarning suv almashinuv darajasi to‘qimalarning suvni saqlash xususiyati 

bilan bevosita bog‘liqdir. Ushbu ko‘rsatkich fiziologik jarayonlarga va 
o‘simliklarning umumiy mahsuldorligiga ta’sir ko‘rsatadi. Bir xil namlik sharoitida 
ba’zi navlarda suvni saqlash xususiyatining yuqori bo‘lishi o‘simliklarning 
qurg‘oqchilikka nisbatan chidamliligidan dalolat beradi. Olingan ma’lumotlarga 
qaraganda Saksovul tiplarining suvni saqlash darajasi tuproqdagi namlik va havo 
haroratining qiymatiga bevosita bog‘liq bo‘ldi. Ma’lumki, tuproqdagi suv tanqisligi 
barglarning suvni saqlash xususiyatini oshiradi. Barg hujayralarida suvni saqlash 
xususiyatining o‘zgarishi o‘simliklarni suv bilan ta’minlash darajasiga bog‘liq. 

Tuproqdagi namlik darajasining past bo‘lishi barcha o‘rganilgan saksovul 
tiplarida suvni saqlash xususiyatining oshishiga olib keldi. Natijada hujayralarning 
suvga to‘yinganlik holati nisbatan yuqori bo‘lishi qayd etildi. Qurg‘oqchilik 
sharoitida qurg‘oqchilikka chidamli bo‘lgan navlarning chidamsizlariga qaraganda 
suvni saqlash xususiyati yuqori bo‘lib, o‘simlik hujayralarining qarshiligi va suvni 
saqlash xususiyati hujayradagi suvning holati hamda membrananing 
o‘tkazuvchanlik faolligiga bog‘liq holda navlar kesimida har xil bo‘ldi. Barg 
to‘qimalarida suvni saqlash xususiyatining past bo‘lishi bargda tomirchalarning 
ko‘payishiga, barg sathining kattalashuvi va plastinkasining qalinlashuviga sabab 
bo‘lishi kuzatildi. 

Tajribalar davomida olingan ma’lumotlarga qaraganda, qora saksovul 
barglarining suvni yo‘qotish darajasi dastlabki birinchi soatda 1,1, ikkinchi soatda 
8,6, uchinchi soatda 17,7, to‘rtinchi soatda 16,5 va beshinchi soatda 20,1% ni tashkil 
etdi. Oq saksovul barglarining suvni yo‘qotish darajasi dastlabki birinchi soatda 6,8, 
ikkinchi soatda 10,9, uchinchi soatda 14,7, to‘rtinchi soatda 18,3 va beshinchi soatda 
22,4% ga yetdi. Shuningdek, bu ko‘rsatkich qiymati saksovulning jondor ekotipida 
birinchi soat davomida 3,5, ikkinchi soatda 7,7, uchinchi soatda 10,6, to‘rtinchi 
soatda 14,4 va beshinchi soatda 18,6% suvni yo‘qotganligi qayd etildi. Keltirilgan 
raqamli ma’lumotlarga qaraganda, barglarning suvni yo‘qotishi bo‘yicha saksovul 
tiplari kesimida farqlar mavjudligi aniqlandi. Bunda, eng ko‘p yo‘qotilgan suv 
beshinchi soatga kelib oq saksovul tipida kuzatildi, ayni paytda Jondor ekotipi eng 
kam suv yo‘qotib, barglarda ko‘p miqdorda suvni ushlab qolish xususiyatiga ega 
bo‘ldi. Bu ko‘rsatkich bo‘yicha qora saksovul oraliq o‘rinni egallashi aniqlandi. 
Saksovul tiplarida kuzatilgan ushbu ko‘rsatkich bo‘yicha o‘zgarishlar ularning 
ularning tur xususiyatlariga, kelib chiqishi va biologik xossalarga bog‘liq bo‘lishi 
mumkin. 

Cho‘l sharoitidagi jazirama issiqda saksovullar tomonidan suvning kam 
miqdorda yo‘qotilishi ular tanasida kechadigan suv almashinuvi hamda qurg‘oqchil 
muhitga moslashish va himoyaviy belgisi bo‘lib hisoblanadi. Tuproq namligining 
optimal darajadan oshishi barglarning suvni saqlash xususiyatini pasaytiradi, bunda 
transpiratsiya uchun suv sarfi oshadi, suvning faolligi ham yuqori bo‘ladi. Barglar 
tarkibidagi suv miqdorining o‘zgarishi suvni saqlash xususiyatining o‘zgarishiga 
ham sabab bo‘ladi. Bunday bog‘liqlik o‘simliklarni muhitning noqulay ta’siriga 
chidamliligini ta’minlaydi. 

Xulosa taklif va tavsiyalar. Saksovul barg to‘qimalari tomonidan suvni 
saqlash xususiyati noqulay omillar ta’siriga bo‘lgan moslashish mexanizmlaridan 
biri  bo‘lib, suvni saqlash xususiyatining oshishi ularning qurg‘oqchilikka yaxshi 

moslashganligidan darak beradi. Olingan ma’lumotlarga ko‘ra, saksovulning Jondor 
ekotipi va  qora saksovulning  qurg‘oqchilikka chidamlilik xususiyatlarini hisobga 
olgan holda, ularning urug‘larini o‘z muddatida terib olish va hududlarda yalpi ekish 
ishlarini amalga oshirish tavsiya qilinadi. Saksovul urug‘larini yuqori harorat va 
qurg‘oqchilik kuzatiladigan hududlarda ekish  degradatsiyaga uchragan cho‘l va 
yarim cho‘l maydonlarini tiklashda ishlatish, yashil qalqon hududlari barpo etilib, 
chang bo‘ronlarni ko‘chishining oldini olish imkonini beradi. Natijasida cho‘l 
o‘simliklari mahsuldorligi oshadi hamda ularning ekologik va meliorativ holatini 
yaxshilash  imkoniyati yaratiladi. 

Annotatsiya. В Южном Приаралье распространены неорошаемые 
(бурые на Устюртской равнине) и орошаемые почвы. Эти почвы 
используются для пастбищных (неорошаемых) и сельскохозяйственных 
(орошаемых) целей. В результате ускорения процессов опустынивания в 
условиях глобальных изменений климата свойства почв региона ухудшаются. 
В результате снижается уровень использования почв в производственных 

